
Fidua mu Adwaiyͻ a wͻwͻ New York Kuropͻn 
Fawohodie ho Bammͻ Mmara 
New York Kuropͻn Kͻmisafoͻ a wͻhwԑ Nnipa Fawohodie so no yԑ baabi a wͻboa 
adwumayԑfoͻ ne adwumawuranom ma wͻte wͻn fawohodie ne asodie a wͻwͻ wͻ New 
York Kuropͻn Nnipa Fawohodie Mmara (NYCHRL) ase no ase. Saa nwoma yi ma wo 
nsԑm a ԑfa adwumayɛbea ha bammͻ foforͻ ho. 
Firi Ͻbԑnem 12, 2022, NYCHRL bԑbͻ fidua mu adwumayԑfoͻ a wͻwͻ New York Kuropͻn mu ho ban afiri 
nyiyimu, nitan, ne awerԑtͻ ho. Ԑbԑsan ama wͻanya daberԑ a ԑsͻ ani. 

Hwan ne fidua mu dwumayԑni a ͻwͻ fawohodie wͻ mmara no ase? 
NYCHRL bammͻ no wͻ hͻ ma fidua mu adwumayԑfoͻ a wͻyԑ adwuma wͻ New York Kuropͻn mu nyinaa.  

• Fidua mu adwumayԑfoͻ bi ne wͻn a wͻhwԑ nkurͻfoͻ mma, adwumayԑfoͻ wͻhwԑ fie, wͻsiesie afie mu, 
anaasԑ odwumayԑni biara a wͻafa no wͻ fie a ͻhwԑ mmͻfra, mpanimfoͻ, woka obi ho ma n’ani ka, anaasԑ 
ͻkorakora fie mu. Wͻn a wͻyԑ adwuma berԑ tenten mu ne wͻn a wͻyԑ no berԑtia mu, mu dodoͻ no ara ka 
ho. 

• Wͻn a wͻnka ho: Mmara nka wͻn a berԑ bi mu pԑ na wͻyԑ adwuma no. Ԑsan nso yi adwumayԑfoͻ a wͻne 
adwumawura anaasԑ deԑ wͻrehwԑ no no bͻ abusua, ne adwumayԑfoͻ a wͻka obi ho ma n’ani ka na 
adwumakuo foforͻ nso afa wͻn adwuma mu firi mu. 

Hwan ne adwumawura a ͻwͻ asodie wͻ mmara no ase? 
Obiara a ͻfa fidua mu dwumayԑni wͻ New York Kuropͻn adwuma mu, na ԑnyԑ sԑ ͻbԑyԑ adwuma no berԑtia mu anaasԑ 
ͻntaa mma. Ankorԑankorԑ adwumawuranom ne nnwumakuo nyinaa ka ho. Nnwumakuo a wͻfa nkurͻfoͻ nnwuma mu 
ne nnipa a wͻboa ma adwumayԑfoͻ nya nnwuma nyinaa hyԑ NYCHRL no ase bi.  

• Nsohyԑ: Obi a ͻfa afoforͻ adwuma mu anaasԑ ͻfa fidua mu dwumayԑni baako pԑ mpo no hyԑ NYCHRL 
mmara no ase.  

Fawohodie ne asodie bԑn na ԑwͻ mmara foforͻ no mu? 
1. Fidua mu adwumayԑfoͻ wͻ fawohodie de tia nyiyimu. 

• Adwumawuranom ntumi nyԑ nyiyimu ntia fidua mu adwumayԑfoͻ ԑsiane wͻ bͻbea ankasa anaasԑ deԑ 
wͻsusu, ͻman a wͻfiri mu, wͻn nkyi, atutena gyinabea, nyamesom, anaasԑ nkyekyԑmu biara a NYCHRL 
bͻ ho ban. Ԑkyerԑ sԑ, adwumawuranom ntumi nnyina ekuo a yԑabͻ ho ban bi a fidua mu dwumayԑni bi 
dͻm so nyi no adi anaasԑ nka sԑ ͻmfa no adwuma mu, nte n’akatua so, ntan n’ani anaasԑ mma kwan sԑ 
wͻntan n’ani, anaasԑ wͻnyԑ no basaa. 

• Sԑ wopԑ sԑ wotie apaadie nyiyimu bammͻ ne akuo a NYCHRL bͻ wͻn ho ban no mu yie a, hwԑ Kͻmisafoͻ 
no wԑbsaete so. 

2. Fidua mu adwumayԑfoͻ wͻ fawohodie sԑ wͻn nsa bԑka daberԑ a ԑyԑ kama, anaasԑ wͻn dwumadiberԑ 
anaa adwumayԑ mu nsesaeԑ sԑdeԑ wͻbԑtumi adi wͻn dwumadie mu asodie akԑseԑ no. 

• Adwumayԑfoͻ wͻ ho kwan sԑ wͻn nsa ka deԑ ԑbԑboa wͻn wͻ dԑmdie, nyinsԑn anaasԑ apomuden mu 
tebea ahodoͻ, awoͻ, abaatanyԑ, ͻsom ho amanneԑ anaasԑ deԑ wͻdi so, ne tebea a wͻafam wͻ fidua mu 
basabasayͻ, nna mu sakasakayͻ, anaasԑ ntԑntԑdie ho. 

• Sԑ adwumawura bi nim sԑ odwumayԑni bi bԑhia daberԑ mapa a, ԑwͻ sԑ ͻne odwumayԑni no di ho nkͻmmͻ 
adwentoatoa kwan so, anaasԑ wͻpԑnsԑpԑnsԑ mu akoma pa mu sԑdeԑ ͻbԑte n’ahiadeԑ no ase na wͻadi 
daberԑ a ne nsa bԑtumi aka ho nkͻmmͻ. 

• Wopԑ sԑ wotie daberԑ mapa a NYCHRL ka ho asԑm no mu yie a, hwԑ Kͻmisa no Mmara Sodie 
Akwankyerԑ wͻ Dԑmdie ho Nyiyimu ho ne Nyinsԑn, Awoͻ, ne Ԑho Apomuden Tebea ho Bammͻ 
Nhyehyԑeԑ no mu. 

3. Berԑ a wͻrefa obi adwuma mu no, adwumayԑfoͻ ntumi mmisa fidua mu adwumayԑfoͻ nsԑm mfa wͻn 
akatua ho abakͻsԑm ho, mmisa besea a wͻabͻ pԑn ho asԑm, anaasԑ nhyԑ wͻn sԑ wͻnyԑ sͻhwԑ a ԑfa bonsam 
tawa/THC.   

4. Fidua mu adwumayԑfoͻ wͻ fawohodie sԑ wͻtwerԑ yi wͻn nna mu nitan bammͻ ho asotire, na wͻma 
wͻn nteteeԑ wͻ nna mu nitan bammͻ ho.  

• Sԑ wͻnya fa fidua mu dwumayԑni a, ԑwͻ sԑ n’adwumawura no twerԑ yi no asotire wͻ ne fawohodie a 
ͻwͻ wͻ nna mu nitan ho, na ͻde krataa a ԑyi asotire wͻ Borͻfo ne Spanfoͻ kasa mu a ԑfa nna mu nitan 
ho bammͻ ho femfam, na ͻhwԑ sԑ wͻbԑnya afeafe nteteeԑ wͻ NYCHRL bammͻ a ԑfa bͻbeasu ho nitan 
ho.  

5. Fidua mu adwumayԑfoͻ wͻ fawohodie sԑ awerԑtͻ biara mma wͻn so wͻ ko a wͻbԑko atia nyiyimu 
ho, wͻbԑbisa daberԑ mapa nti (hwԑ #2), anaasԑ wͻbԑbͻ kwaadu wͻ NYCHRL ho. 

NYCHRL Bammͻ bi wͻ hͻ a Ԑmfa Fidua mu Adwumayԑfoͻ ho anaa? 
Aane. Kuropͻn no Nnipa Fawohodie Mmara no fa kakra bi wͻ hͻ a ԑmfa fidua mu adwumayԑfoͻ ho. 

• Akwannyapԑ Mmara ne ho apaadie bammͻ a ԑgyina kyere a wͻrebԑkyere obi, amumuyͻ ho kwaadu, ne 
amumuyͻ ho afͻbuo nka ho. Mmom, adwumawuranom ntumi mmisa anaasԑ nhwԑ odwumayԑni bi fͻ a 
wͻmmuu no da, kyere a wͻakyere no pԑn anaasԑ amumuyͻ ho kwaadu, sԑ wͻatu ayidie ahyԑ da, mmabunu 
berԑ mu bͻne asԑnnie, anaasԑ afͻbuo a wͻasͻ ano ho berԑ a wͻrefa no adwuma. 

• Fidua mu adwumayԑfoͻ adwumawuranom nni asodie sԑ wͻbԑtwerԑ ayi adwumayԑfoͻ asotire wͻ wͻn 
fawohodie wͻ nyinsԑn nyiyimu ho anaasԑ wͻbԑyi abaatan dan asi hͻ anaasԑ wͻbԑyԑ ho nhyehyԑeԑ. Nanso, 
sԑ adwumayԑfoͻ hia daberԑ wͻ nyinsԑn ho, a daberԑ a wͻde bԑma adwumayԑfoͻ atumi atwe nofosuo wͻ 
adwuma mu a, ԑwͻ sԑ adwumawuranom ne wͻn bͻ mu di ho nkͻmmͻ ma wͻn saa daberԑ yi gye sԑ saa 
anamͻn yi, sԑ wͻtu a ԑde adesua a wͻntumi bԑbrԑ wͻn. 

Sԑn na nyiyimu a mmara tia a wͻyԑ de tia fidua mu adwumayԑfoͻ si teԑ? 
Suban a ԑtia NYCHRL no ho nhwԑsoͻ bi nie: 

• Adwumawura bi apamo apomuden ho boafoͻ bi berԑ a ͻtee sԑ ͻsrԑԑ kwan sԑ ͻbԑtumi anya berԑ akͻhunu 
dͻkota wͻ nyinsԑn ho ԑsiane sԑ adwumawura no nnye nni sԑ ͻboafoͻ no bԑtumi ayԑ adwuma no berԑ a ͻnyem.  

• Adwumawura bi bԑka akyerԑ deԑ ͻsiesie ne fie a ͻnni atutena nkrataa sԑ, sԑ ͻnnim na ͻka nyiyimu biara a 
ͻfaa mu wͻ ne fie ho asԑm a ͻbԑfrԑ ICE.  

• Onipa tuntum bi a ͻhwԑ obi ba ahunu sԑ nnipa fitaa binom a na wͻyԑ adwuma korͻ no ara berԑ bi a atwam 
no, na adwumawura no tua wͻn ka yie sene no. Ͻbisaa adwumawura no, n’adwumawura no kyerԑԑ mu sԑ 
“nnipa tuntum mpԑ adwuma te sԑ nipa fitaa.” 

• Ͻyarefoͻ bԑka akyerԑ deԑ ԑhwԑ no wͻ fie sԑ ͻnhwԑ na wammͻ ne nna mu nitan ho wa anyԑ saa a, ͻbԑhwԑ sԑ 
“ͻntumi nyԑ adwuma wͻ Kuropͻn no mu bio da.”  

Fidua mu adwumayԑfoͻ a wͻwͻ New York wͻ fawohodie wͻ mmara foforͻ mu anaa? 
Aane. Fidua mu adwumayԑfoͻ wͻ fawohodie wͻ sikatua sͻnn ne yareԑ ahomegyeԑ, akatua a esua koraa neberԑ 
mmorosoͻ akatua, nnawͻtwe biara ahomegyeda baako (1), ԑnna anyԑ bie koraa afe biara nna mmiԑnsa (3) a ͻmfa 
nkͻ adwuma nso wͻbԑtua no ka ho. Fidua mu adwumayԑfoͻ a wͻyԑ adwuma berԑ tenten mu nso wͻ adwumayԑfoͻ 
mpata ne dԑmdie mmoa nsiakyibaa ho fawohodie, ԑnna fidua mua dwumayԑfoͻ binom nso wͻ ho kwan sԑ wͻnya 
abusua ahomegyeԑ a wͻbԑtua no ka. Hwԑ ha na tie fidua mu adwumayԑfoͻ fawohodie wͻ New York ͻman mu no mu 
yie.  

Sԑ mewͻ saa fawohodie ne asodie yi ho nsԑmmisa anaasԑ mepԑ sԑ mebͻ nyiyimu ho kwaadu a, 
menyԑ dԑn? 
Frԑ Nnipa Fawohodie Kͻmisafoͻ no wͻ (212) 416-0197 so anaasԑ kͻ NYC.gov/HumanRights. Wobԑtumi de kwaadu 
akͻ hͻ, wobԑtumi agya ohuntaduakyire amanneԑbͻ, asua pii afa w’asodie ho anaasԑ atwerԑ wo din akͻ nkyerԑmu 
adesua a wontua hwee ase. 

 


